
ᑭᖑᓪᓕᖅᐹᑦ ᐆᒪᔪᓕᕆᓂᕐᒥᒃ ᐅᓂᒃᑲᓕᐊᓂᑦ, ᓈᓴᐅᑎᓕᒃ 1 

 

ᓇᐃᓈᖅᓯᒪᓪᓗᒋᑦ ᐅᓂᒃᑳᓕᐊᑦ 

ᐅᐱᕐᖔᖑᑎᓪᓗᒍ 2005−ᒥ, ᐊᐱᖅᓱᖅᑕᐅᓚᐅᖅᓯᒪᖕᒪᑕ ᐃᓐᓇᑐᖃᐃᑦ ᐊᖑᓇᓱᒃᑎᐅᓯᒪᔪᓪᓗ 

ᐊᑯᓂᐊᓗᒃ, ᐱᖓᓱᓂᒃ ᓄᓇᕗᒻᒥ ᓄᓇᓕᖕᓂ ᓇᓐᓂᐊᖃᑦᑕᖅᑐᑦ ᓴᓐᓂᕈᑎᐅᑉ ᑕᕆᐅᖓᓂ 

ᓇᓄᖃᕐᓂᕐᒥ (ᒥᑦᑎᒪᑕᓕᒃ, ᑲᖏᖅᑐᒑᐱᒃ, ᐊᒻᒪᓗ ᕿᑭᖅᑕᕐᔪᐊᕐᒥ). ᐊᑯᓐᓂᖏᓐᓂ 15 ᐊᒻᒪᓗ 20 

ᐃᓄᐃᑦ ᐊᐱᖅᓱᖅᑕᐅᓚᐅᖅᑐᑦ ᐊᑐᓂ ᓄᓇᓕᖕᓂ ᐅᖃᐅᓯᐅᓪᓗᑎᒃ ᖃᐅᔨᔭᐅᖃᑦᑕᖅᓯᒪᓕᖅᑐᑦ 

ᐊᓯᔾᔨᖅᐸᓪᓕᐊᓂᖏᓐᓂ ᓇᓄᐃᑦ ᐊᒥᓲᓂᖏᓐᓂ, ᖃᐅᔨᔭᖃᑦᑕᖅᓯᒪᔪᓂ ᓯᓚᒥᒃ 

ᐊᑐᐊᓂᒃᓯᒪᓕᖅᑐᓂ ᐊᕐᕋᒍᓂᒃ 10−ᓂᒃ 15−ᓂᒡᓗᓐᓃᑦ ᐊᒻᒪᓗ ᐃᓱᒪᒋᔭᖏᑦ ᓇᓄᐃᑦ 

ᐊᐅᓚᑕᐅᓂᖏᓐᓂ. ᓴᕿᑦᑐᑦ ᐊᐱᖅᑯᑎᓂᒃ ᖃᐅᔨᓴᖅᑕᐅᓚᐅᖅᑐᑦ ᑕᒪᐃᓐᓂ ᐊᒥᓲᓂᖃᕐᓂᖏᓐᓂ 

ᐊᒻᒪᓗ ᐱᐅᔫᓂᖏᓐᓂᒃ ᐃᓱᒪᒋᔭᐅᓪᓗᑎᒃ.  

 

ᐱᐅᔫᓂᖏᓐᓂᒃ ᖃᐅᔨᓴᖅᑕᐅᔪᓂ ᒪᒃᐲᓚᐅᖅᑐᖅ ᐊᒥᓱᒐᓴᖕᓂᒃ ᐊᑐᖅᐸᓪᓕᐊᓯᒪᓕᖅᑐᓂᒃ. 

ᑕᒪᕐᒥᑲᓴᐃᑦ ᑭᐅᔨᐅᓚᐅᖅᑐᑦ ᐊᐱᖅᑯᑎᓄᑦ ᐅᖃᖃᑦᑕᒪᐅᖅᑐᑦ ᓇᓄᐃᑦ 

ᐊᒥᓱᕈᖅᐸᓪᓕᐊᓯᒪᓂᖏᓐᓂᒃ ᓇᖕᒥᓂᖅ ᖃᐅᔨᒪᔭᒥᓂᒃ ᑕᑯᖃᑦᑕᖅᓯᒪᔭᖏᓐᓂᒡᓗ ᓇᓄᐃᑦ, 

ᐃᓚᖏᑦ ᐃᓄᐃᑦ ᐅᖃᖃᑦᑕᓚᐅᕋᓗᐊᖅᓱᑎᒃ ᑕᒪᒃᑯᐊ ᖃᐅᔨᓯᒪᔭᖏᑦ 

ᐊᓯᔾᔨᖅᓯᒪᓂᐅᑐᐃᓐᓇᕈᓐᓇᖅᑐᑦ ᓇᓄᐃᑦ ᐱᐅᓯᕆᕙᒃᑕᖏᓐᓂᒃ, ᐊᒥᓱᕈᕆᐊᕐᓂᐅᖏᖔᖅᓱᑎᒃ 

ᓇᓄᕐᓂ. ᐊᒥᓲᓂᖅᓴᐃᑦ ᑭᐅᖃᑦᑕᓚᐅᖅᑐᑦ ᐊᐱᖅᓱᖅᑕᐅᔪᓂ ᐅᖃᖃᑦᑕᓚᐅᕐᒥᔪᑦ ᓇᓄᐃᑦ 

ᐃᖅᓯᔪᓐᓃᖅᐸᓪᓕᐊᑐᐃᓐᓇᖅᑐᑦ ᐃᓄᖕᓂᒃ, ᐊᒥᓲᓂᖅᓴᐃᑦ ᓇᓄᐃᑦ ᓄᓇᓕᖕᓄᐊᖅᐸᓕᖅᑐᑦ ᐊᒻᒪᓗ 

ᓇᓄᐃᑦ ᓱᕈᐃᓂᖅᓴᐅᖃᑦᑕᓕᖅᑐᑦ ᐱᖁᑎᓂᒃ ᒫᓐᓇᐅᓕᖅᑐᖅ, ᓴᓂᐊᓂ 10-15−ᖑᓚᐅᖅᑐᓂ 

ᐊᕐᕋᖑᓂᒃ ᐊᓂᒍᖅᓯᒪᔪᓂᒃ. ᐅᖃᐅᓯᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓂᒃ ᓄᐃᑦᑎᓚᐅᖅᑐᖅ 

ᐃᒫᒃ ᐊᔾᔨᒋᖏᓐᓂᖃᖅᑐᒻᒪᕆᐅᓂᖏᓐᓂᒃ ᐊᕙᑎᒥᓂ. ᑕᒪᐃᓐᓂ ᐊᑐᖅᐸᓪᓕᐊᔪᖃᓚᐅᖅᑐᖅ 

ᐅᖃᐅᓯᐅᔪᓂ ᐅᖃᖅᓯᒪᓪᓗᑎᒃ ᓯᓈ ᖃᓂᓐᓂᖅᓴᐅᖃᑦᑕᓕᕐᓂᖓᓂᒃ ᓯᒡᔭᒧᑦ ᓄᓇᒧᑦ 

ᒫᓐᓇᐅᓕᖅᑐᖅ, ᐊᒻᒪᓗ ᓯᑯ ᑕᕆᐅᕐᒥ ᓵᓐᓂᖅᓴᐅᓕᖅᓱᓂ, ᐊᒥᓲᖏᓐᓂᖅᓴᐅᓕᖅᓱᑎᒃ ᐱᖃᓗᔭᐃᑦ 

ᐊᒻᒪᓗ ᓯᕐᒥᐊᓗᐃᑦ ᓄᖑᑉᐸᓪᓕᐊᓯᒪᔪᑦ ᐊᕐᕋᒍᓂᒃ 10-15−ᓂᒃ ᐊᓂᒍᖅᓯᒪᓕᖅᑐᓂ. ᐃᓄᐃᑦ 

ᖃᐅᔨᒪᒻᒪᕆᓚᐅᖏᑦᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᖅᑕᐅᓯᒪᖕᒪᖔᑕ ᓇᓄᐃᑦ 

ᐅᕝᕙᓗᓐᓃᑦ ᖃᓄᐃᑦᑐᓂᒃ ᐊᒃᑐᖅᑕᐅᓯᒪᓇᔭᕐᒪᖔᑕ. ᐊᐱᖅᓱᖅᑕᐅᔪᑦ ᐊᔾᔨᒋᖏᑦᑐᑎᓂᒃ 

ᐃᓱᒪᖃᓚᐅᕐᒥᔪᑦ ᑰᑕᖃᖅᑎᑕᐅᖃᑦᑕᕐᓂᖏᓐᓂᒃ ᓇᓐᓄᖑᓐᓇᐅᑎᓂᒃ, ᐊᒻᒪᓗ ᐱᔾᔪᑕᐅᓯᒪᖕᒪᖔᑕ 

ᐱᔾᔪᑕᐅᓯᒪᖏᒻᒪᖔᑕᓘᓐᓃᑦ, ᐊᒥᓱᕈᖅᐹᓪᓕᖅᓯᒪᓂᖏᓐᓄᑦ ᓇᓄᐃᑦ ᑕᐃᒪᖓᑦ 1960−ᖏᓐᓂᒃ. 

ᐊᐱᖅᓱᖅᑕᐅᒐᒥᒃ ᐃᓄᐃᑦ ᐃᓱᒪᒋᔭᖏᓐᓂᒃ ᐆᒪᔪᓕᕆᔩᑦ ᖃᐅᔨᓴᖃᑦᑕᕐᓂᖏᓐᓂᒃ ᓇᓄᕐᓂᒃ, 

ᓱᓕᒃᑲᓐᓂᖅ ᐊᔾᔨᒋᖏᑦᑐᑎᓂᒃ ᑭᐅᖃᑦᑕᓚᐅᖅᑐᑦ, ᐃᓚᖏᑦ ᐊᐱᖅᓱᖅᑕᐅᔪᑦ  ᐃᓱᒪᓘᑎᖃᖅᓱᑎᒃ 

ᐊᑯᓂᐅᔪᒧᑦ ᐊᒃᑐᖅᑕᐅᓯᒪᓂᑐᐃᓐᓇᕆᐊᖃᕐᓂᖏᓐᓂᒃ ᓇᓄᐃᑦ ᖃᓄᐃᓂᖏᑦ ᐊᒻᒪᓗ 

ᐱᐅᔪᓃᖃᑦᑕᕐᓂᖏᓐᓂᒃ ᓂᕿᖏᑦ. ᐊᒥᓱᑦ ᑐᑭᓯᐅᒪᓚᐅᖏᑦᑐᑦ ᖃᓄᖅ ᒐᕙᒪᒃᑯᑦ ᐋᕿᐅᒪᖕᒪᖔᑕ 

ᐅᕙᔾᓗᓐᓃᑦ ᖃᓄᖅ ᖃᐅᔨᓴᖅᑕᐅᓯᒪᔪᓂᒃ ᐊᑐᖅᑕᐅᓲᖑᖕᒪᖔᑕ ᐊᒻᒪᓗ ᖃᖑᓱᖃᑦᑕᓚᐅᖅᓱᑎᒃ 

ᐊᐱᕆᔭᐅᒑᖓᒥᒃ ᐊᓯᖏᓐᓂᒃ ᑐᑭᓯᔭᐅᔪᒪᔪᓂᒃ ᖃᐅᔨᒪᔾᔪᑎᒃᓴᓂᒃᒧ ᐅᕝᕙᓗᓐᓃᑦ 

ᐃᑲᔪᖅᑕᐅᔪᒪᓂᖅ ᒐᕙᒪᒃᑯᓐᓂᒃ ᐃᖃᓇᐃᔭᖅᑎᓂᒃ.  

 

ᐊᒥᓲᓂᖏᓐᓂᒃ ᖃᐅᔨᓴᖅᑕᐅᒐᒥᒃ ᒪᑉᐲᓚᐅᖅᑐᑦ ᐅᐊᖕᓇᒥᖔᖅᑐᒥᒃ−ᓂᒋᖅᐸᓯᖕᒨᖓᔪᒥᒃ ᓴᓂᒧᑦ 

ᓅᑉᐸᓪᓕᐊᓯᒪᔪᑦ, ᐅᖃᖃᑦᑕᓚᐅᖅᑐᑦ ᐱᖓᓱᑦ ᓄᓇᓖᑦ ᐱᔾᔪᑎᖃᖅᑐᓂᒃ ᓇᓄᐃᑦ ᐊᒥᓲᓂᖏᓐᓂᒃ 



ᐊᒻᒪᓗ ᐱᐅᓯᕆᔭᖏᓐᓂᒃ. ᐊᔾᔨᒋᒃᑐᐃᓐᓇᑲᓴᖕᓂᒃ ᐅᖃᖃᑦᑕᓚᐅᖅᑐᑦ ᐃᓄᐃᑦ ᑭᐅᔭᕋᖓᒥᒃ 

ᓄᓇᓕᖕᓂ ᐱᔾᔪᑎᖃᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐅᔾᔨᕆᓯᒪᔭᖏᓐᓂᒃ. ᐊᖑᓇᓱᒃᑎᒻᒪᕆᑦ 

ᐅᖃᖃᑦᑕᒪᐅᖅᑐᑦ ᐱᒻᒪᕆᐊᓗᖕᓂᒃ ᐊᔾᔨᒋᖏᑕᖏᓐᓂᒃ, ᐊᖑᓇᓱᒃᑎᐅᖏᓐᓇᖏᑦᑐᐃᑦ 

ᑭᐅᔾᔪᑎᖏᓐᓂᒃ ᒪᕐᕈᖕᓂ ᐊᐱᖁᑕᐅᔫᖕᓄᑦ. ᓯᕗᓪᓕᕐᒥ ᐱᔾᔪᑎᖃᓚᐅᖅᑐᖅ ᖃᓄᖅ ᑭᐅᔨᐅᔪᑦ 

ᖃᐅᔨᒪᖃᑦᑕᕐᒪᖔᑕ ᐊᒥᓲᓂᖅᓴᐅᓕᕐᓂᖏᓐᓂᒃ ᓇᓄᐃᑦ. ᑕᒪᕐᒥᒃᑲᓴᐃᑦ ᐊᖑᓇᓱᒃᑎᑦ (81.25 

ᐳᓴᓐᑎᑦ) ᐅᖃᖃᑦᑕᓚᐅᖅᑐᑦ ᑕᑯᒐᔪᖕᓂᖅᓴᐅᖃᑦᑕᓕᕐᓂᖏᓐᓂᒃ ᓇᓄᕐᓂᒃ ᓄᓇᒥᒃ, ᑕᐃᒃᑯᐊᓗ 

ᐊᖑᓇᓱᒃᑎᐅᖏᑦᑐᑦ ᐊᕕᒃᓯᒪᔪᒥᓚᐅᖅᑐᑦ ᐃᓱᒪᖏᓐᓂᒃ, ᖃᐅᔨᖃᑦᑕᖅᓯᒪᔭᖏᓐᓂᒃ ᓇᓄᕐᓂᒃ ᓄᓇᒥ 

ᐊᒻᒪᓗ ᑕᑯᖃᑦᑕᖅᑕᖏᓐᓂᒃ ᓇᓄᕐᓂᒃ ᓄᓇᒥᓂ. 90 ᐳᓴᓐᑎᑦ ᐅᖓᑕᓃᑦᑐᑦ ᐊᖑᓇᓱᒃᑎᒻᒪᕇᑦ 

ᐅᖃᖃᑦᑕᓚᐅᕐᒥᔪᑦ ᓯᓈ ᖃᓂᓐᓂᖅᓴᐅᓕᖅᓯᒪᓂᖓᓂᒃ ᒫᓐᓇᐅᔪᖅ, ᓴᓂᐊᓂ 10-15 ᐊᕐᕋᒍᐃᑦ 

ᐊᓂᒍᖅᓯᒪᔪᑦ, ᐊᒻᒪᓗ 60 ᐳᓴᓐᑎᑐᐃᓐᓇᐃᑦ ᐊᖑᓇᓱᒃᑎᐅᖏᑦᑐᑦ ᑕᐃᒪᐃᓕᓚᐅᕆᓪᓗᑎᒃ. 

 

ᐊᑐᖅᑕᐅᓂᖏᑦ ᒪᕐᕉᒃ ᑐᑭᓯᕚᓪᓕᕈᑕᐅᓯᒪᔫᒃ ᑐᑭᓕᐅᖅᑕᐅᓂᖏᓐᓄᑦ ᖃᐅᔨᒪᔭᐅᔪᑦ 

ᐱᔪᓐᓇᐅᑕᐅᓚᐅᖅᑐᑦ ᑕᒪᐃᓐᓂᒃ ᐅᓂᒃᑲᖅᑕᐅᓯᒪᑦᑎᐊᖅᑐᓂᒃ ᐃᓄᖕᓂᒃ ᐅᖃᐅᓯᐅᔪᓂᒃ ᐊᒻᒪᓗ 

ᖃᓄᐃᓕᐅᖅᐸᓪᓕᐊᓂᖏᓐᓂᒃ ᐅᖃᐅᓯᐅᔪᓐᓇᕐᓂᖏᓐᓂᒃ ᐊᒻᒪᓗ ᑐᑭᑖᕈᑕᐅᔪᓐᓇᕐᓂᖏᓐᓂᒃ. 

ᑕᒪᐃᓐᓂ, ᒪᕐᕉᖕᓂᒃ ᖃᐅᔨᓴᕐᕈᑕᐅᔫᒃ ᐃᑲᔪᖅᓱᐃᓯᒪᔫᔮᓚᐅᖅᑐᑦ ᐃᖕᒥᓂᒃ, ᐊᒻᒪᓗ 

ᑐᑭᓯᓇᕐᓂᖅᓴᐅᔪᓂᒃ ᖃᓄᐃᓐᓂᖏᓐᓂᒃ ᑐᑭᓯᕚᓪᓕᕈᑕᐅᓪᓗᑎᒃ ᐊᑕᐅᓯᑐᐃᓐᓇᐅᓚᐅᕈᑎᒃ. 

ᐱᐅᔫᓂᖏᓐᓂᒃ ᖃᐅᔨᓂᐊᕈᑎᒃ ᐱᔾᔪᑕᐅᓚᐅᖅᑐᓂᒃ ᐊᖏᓂᖅᓴᒥᒃ ᑐᑭᓕᐅᕈᓐᓇᕐᓂᖅ ᐊᒻᒪᓗ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᖅ ᐃᓱᒪᒋᓪᓗᒋᑦ ᑭᐅᔾᔪᑕᐅᖃᑦᑕᓚᐅᖅᑐᑦ ᐊᒻᒪᓗ ᐊᓯᖏᓐᓂᒃ 

ᐃᓚᖏᓐᓂᒃ ᑭᐅᔾᔪᑕᐅᖃᑦᑕᓚᐅᖅᑐᓂᒃ. ᐊᒥᓲᓂᖏᓐᓅᖓᔪᓂᒃ ᖃᐅᔨᓂᐊᖅᑕᐅᓚᐅᖅᑐᑦ 

ᐱᔪᓐᓇᐅᑕᐅᓚᐅᕐᒥᔪᑦ ᑐᕋᒐᑦᑎᐊᕐᓂᖅᓴᐅᓂᕐᒥᒃ ᑐᑭᓯᑦᑎᐊᒃᑲᓐᓂᕈᓐᓇᕐᓂᖅ ᓄᓇᓕᖕᒥᐅᑕᓂᒃ, 

ᐊᖑᓇᓱᒃᑎᓂᒃ ᖃᐅᔨᒪᔭᐅᔪᓂᒃ, ᐊᕐᓇᓪᓗᐃᑦ, ᐊᖑᓴᓪᓗᐃᑦ, ᐅᕝᕙᓗᓐᓃᑦ ᐅᑭᐅᖃᕐᓂᖏᑦ 

ᐊᒃᑐᐊᓂᖃᕐᒪᖔᑕ ᐃᓄᖕᓄᑦ ᖃᐅᔨᒪᓂᕆᔭᐅᔪᓄᑦ. ᓇᓗᓇᐃᖅᑕᐅᓂᖏᑦ ᐱᒻᒪᕆᐅᔪᒥᒃ 

ᐊᑕᓚᐅᖅᑐᑦ ᑕᐃᒪᐃᓐᓇᓱᒋᔭᐅᕙᒌᓚᐅᖅᑐᓄᑦ ᐅᖃᐅᓯᐅᖃᑦᑕᓚᐅᖅᑐᑦ ᐃᓄᖕᓂᒃ ᐃᓱᒪᓇᖅᑐᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᔾᔨᒌᒃᑐᐃᓐᓇᐅᖏᓐᓇᖃᑦᑕᖏᑦᑐᑦ, ᑕᐃᒪᐃᖏᓐᓇᐅᔭᖅᓱᑎᒃ. ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓛᓐᓂᒃᑯᑦᑕᐅᖅ ᐊᒥᓱᓂᒃ ᐊᔾᔨᒌᖏᑦᑐᑎᓂᒃ ᐃᓱᒪᖃᕈᑕᐅᓲᖑᕗᑦ, 

ᐊᔾᔨᒋᖃᑦᑕᖏᔅᓱᑎᒃ ᓄᓇᓕᖕᒥᐅᓂ ᐊᒻᒪᓗ ᐊᑐᖅᓯᒪᔭᖏᓐᓂᒃ ᑭᐅᔨᐅᔪᑦ.   


